
_____________________ 2017 թվականի N________-Ն
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 8-Ի N1408-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
 
«Դրամարկղային գործառնությունների մասին» Հայաստանի Հանրապետության օրենքի 5-րդ հոդվածի 2-րդ մասին համապատասխան՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2003 թվականի հոկտեմբերի 8-ի «Դրամարկղային գործառնությունների իրականացման կարգը հաստատելու մասին» N1408-Ն որոշման (այսուհետ՝ որոշում) մեջ կատարել հետևյալ լրացումները և փոփոխությունը`
1) որոշումը լրացնել 1.1-րդ կետով՝ հետևյալ բովանդակությամբ.

 «1.1. 2018 թվականի հունվարի 1-ից դրամարկղային մուտքի և ելքի օրդերները կարող են ստորագրվել էլեկտրոնային եղանակով:»,
2) որոշմամբ հաստատված հավելվածի 1-ին կետում «դրամարկղային գրքի» բառերից հետո լրացնել «` թղթային կամ էլեկտրոնային եղանակով» բառերը,

3) որոշմամբ հաստատված հավելվածի 14-րդ կետը շարադրել հետևյալ խմբագրությամբ` 

«14. Կանխիկ դրամի բոլոր մուտքագրումները և ելքագրումները գրանցվում են դրամարկղային գրքում՝ մուտքի և ելքի օրդերների հիման վրա: Դրամարկղային գիրքը վարվում է թղթային կրիչով կամ էլեկտրոնային եղանակով: Թղթային կրիչով դրամարկղային գիրքը (ձև` N5` Դր-5) վարվում է սույն բաժնով սահմանված կարգով, իսկ էլեկտրոնային եղանակով դրամարկղային գիրքը (այսուհետ` էլեկտրոնային դրամարկղային գիրք)` սույն կարգի III.1-րդ բաժնով սահմանված կարգով:» 

4) որոշմամբ հաստատված հավելվածը լրացնել III.1-րդ բաժնով հետևյալ բովանդակությամբ`

«III.1 ԷԼԵԿՏՐՈՆԱՅԻՆ ԴՐԱՄԱՐԿՂԱՅԻՆ ԳԻՐՔ ՎԱՐԵԼԸ

19.1. Կանխիկ դրամի մուտքագրումների և ելքագրումների էլեկտրոնային գրանցում է համարվում էլեկտրոնային դրամարկղային գրքի (ձև N5.1) վարումն առանց թղթային կրիչի` էլեկտրոնային տեխնոլոգիաների օգտագործմամբ: Կազմակերպությունը կամ անհատ ձեռնարկատերն իր կողմից օգտագործվող յուրաքանչյուր արժույթի համար վարում է առանձին էլեկտրոնային դրամարկղային գիրք: Կազմակերպությունը կամ անհատ ձեռնարկատերը էլեկտրոնային դրամարկղային գիրք վարելու դեպքում չի կարող վարել թղթային կրիչով դրամարկղային գիրք: 

19.2. Կանխիկ դրամի մուտքագրումների և ելքագրումների էլեկտրոնային գրանցումն իրականացվում է հարկային մարմնի էլեկտրոնային դրամարկղային գրքերի համակարգում` մուտքի և ելքի օրդերների հիման վրա: Հարկային մարմնի էլեկտրոնային դրամարկղային գրքերի համակարգը ծրագրային համակարգ է (այսուհետ` համակարգ), որը ներառում է կանխիկ դրամի մուտքագրումների և ելքագրումների գրանցումը, կանխիկ դրամի մնացորդը ժամանակաշրջանի սկզբի և վերջի դրությամբ, ինչպես նաև հարկային մարմնում էլեկտրոնային դրամարկղային գրքերի գրանցումն ապահովող և այլ հարակից ծրագրեր, կանխիկ դրամի մուտքագրումների և ելքագրումների գրանցմանն առնչվող տեղեկությունների էլեկտրոնային դարաններ (բազաներ):

19.3. Էլեկտրոնային դրամարկղային գիրք կարող են վարել օրենքին համապատասխան դրամարկղային գրքեր վարելու պարտավորություն ունեցող կազմակերպությունները կամ անհատ ձեռնարկատերերը, որոնք «Հարկերի մասին» Հայաստանի Հանրապետության օրենքի N2 հավելվածին համապատասխան հարկային մարմնից ստացել են էլեկտրոնային ծածկագիր (օգտվողի մուտքի անուն և գաղտնաբառ) ու համակարգում սույն կարգին համապատասխան հաշվառել են էլեկտրոնային դրամարկղային գիրք: Համակարգում էլեկտրոնային դրամարկղային գիրք վարելու լիազորություն ունեցող անձինք և նրանց էլեկտրոնային թվային ստորագրությունները գրանցվում և հաշվառվում են հարկային մարմնում: 

19.4. Կանխիկ դրամի մուտքագրումների և ելքագրումների էլեկտրոնային գրանցումն իրականացվում է էլեկտրոնային դրամարկղային գրքերի համակարգչային ծրագրի (այսուհետ` ծրագիր) միջոցով, որը տեղադրվում է հարկ վճարողի հաշվետվությունների ներկայացման էլեկտրոնային համակարգի համապատասխան էջում: Էլեկտրոնային դրամարկղային գրքի գրանցումը, էլեկտրոնային դրամարկղային գրքերի վարման դադարեցումը, վերագրանցումը, համապատասխան հայտերի էլեկտրոնային ստորագրությամբ վավերացումը և էլեկտրոնային դրամարկղային գրքերում մուտքի և ելքի օրդերների  գրանցման հաստատումը կատարվում են իրական ժամանակում:

19.5. Համակարգում էլեկտրոնային դրամարկղային գիրք հաշվառելու համար կազմակերպությունը կամ անհատ ձեռնարկատերը լրացնում է էլեկտրոնային դրամարկղային գրքերի գրանցման էլեկտրոնային հայտի (այսուհետ` գրանցման հայտ) տվյալները`

1) կազմակերպության անվանումը կամ անհատ ձեռնարկատիրոջ անունը, ազգանունը,

2) գտնվելու վայրը, անհատ ձեռնարկատիրոջ դեպքում՝ բնակության վայրը:

19.6. Լրացված և ծրագրի միջոցով ձևավորված գրանցման հայտը ստանում է հերթական համար, վավերացվում է էլեկտրոնային ստորագրությամբ և ուղարկվում է համակարգ: Գրանցման հայտը պատշաճ լրացնելու և ուղարկելու դեպքում համակարգում (ծրագրում) կազմակերպության կամ անհատ ձեռնարկատիրոջ էլեկտրոնային դրամարկղային գրքերի դարանում (այսուհետ` դարան) ստեղծվում է գրանցման հայտով ներկայացված էլեկտրոնային գիրքը, և համակարգի կողմից կազմակերպությանը կամ անհատ ձեռնարկատիրոջը ուղարկվում է ծանուցում գրանցման հայտով ներկայացված էլեկտրոնային դրամարկղային գրքի գրանցման մասին: Ուղարկված ծանուցումը հավաստում է, որ`

1) գրանցման հայտով ներկայացված էլեկտրոնային դրամարկղային գիրքը գրանցված է համակարգում,

2) էլեկտրոնային դրամարկղային գրքի գրանցման պահից կանխիկ դրամի մուտքագրումները և ելքագրումները գրանցված են համարվում բացառապես էլեկտրոնային դրամարկղային գրքում սույն կարգի համապատասխան գրանցված լինելու դեպքում: 

19.7. Համակարգում էլեկտրոնային դրամարկղային գիրքը հաշվառումից հանելու համար կազմակերպությունը կամ անհատ ձեռնարկատերը դարանի համապատասխան էլեկտրոնային դրամարկղային գրքի համար ծրագրի միջոցով ընտրում է էլեկտրոնային դրամարկղային գրքի վարման դադարեցումը: Ծրագիրը ձևավորում է էլեկտրոնային դրամարկղային գրքի վարման դադարեցման հայտ (այսուհետ` դադարեցման հայտ)` ինքնաշխատ լրացնելով կազմակերպության կամ անհատ ձեռնարկատիրոջ տվյալները: Դադարեցման հայտը ստանում է հերթական համար, վավերացվում է էլեկտրոնային ստորագրությամբ և ուղարկվում համակարգ: Դադարեցման հայտը պատշաճ ուղարկելու դեպքում համակարգը ներկայացնում է դադարեցման հայտով ներկայացված էլեկտրոնային դրամարկղային գրքի վարման դադարեցման մասին ծանուցում: Ծանուցումը հավաստում է, որ`

1) դադարեցման հայտով ներկայացված էլեկտրոնային գրքի վարումը համակարգում դադարեցված է,

2) դադարեցման հայտով ներկայացված էլեկտրոնային գիրքը դիտելու, տվյալներն արտածելու և այն վերագրանցելու գործողություններից բացի բոլոր գործողությունները համակարգի կողմից արգելափակված են:

Սույն կետին համապատասխան դադարեցված էլեկտրոնային դրամարկղային գիրքը հնարավոր է նորից վերագրանցել կազմակերպության կամ անհատ ձեռնարկատիրոջ դարանի համապատասխան էլեկտրոնային գրքի համար ծրագրի միջոցով ընտրելով էլեկտրոնային դրամարկղային գրքի վերագրանցումը: Ծրագիրը ձևավորում է էլեկտրոնային դրամարկղային գրքի վերագրանցման հայտ (այսուհետ` վերագրանցման հայտ)` ինքնաշխատ լրացնելով կազմակերպության կամ անհատ ձեռնարկատիրոջ տվյալները: Վերագրանցման հայտը ստանում է հերթական համար, վավերացվում է էլեկտրոնային ստորագրությամբ և ուղարկվում համակարգ: Վերագրանցման հայտը պատշաճ ուղարկելու դեպքում համակարգը հարկ վճարողին ուղարկում է ծանուցում վերագրանցման հայտով ներկայացված էլեկտրոնային դրամարկղային գրքի վերագրանցման մասին: Ծանուցումը հավաստում է, որ`

1) վերագրանցման հայտով ներկայացված էլեկտրոնային դրամարկղային գիրքը վերագրանցված է համակարգում,

2) ծանուցման ստացման պահից հայտով ներկայացված կազմակերպության կամ անհատ ձեռնարկատիրոջ էլեկտրոնային դրամարկղային գրքում կանխիկ դրամի մուտքագրումների և ելքագրումների գրանցումները համարվում են կատարված բացառապես էլեկտրոնային դրամարկղային գրքում սույն կարգին համապատասխան գրանցված լինելու դեպքում: 

19.8. Կազմակերպությունը կամ անհատ ձեռնարկատերը սույն կարգին համապատասխան էլեկտրոնային դրամարկղային գիրք գրանցելու կամ վերագրանցելու դեպքում կանխիկ դրամի մուտքագրումները և ելքագրումները գրանցում է միայն էլեկտրոնային դրամարկղային գրքում:  

19.9. Էլեկտրոնային դրամարկղային գրքի վարման համար պատասխանատու անձը (օգտվողը) կանխիկ դրամի բոլոր մուտքագրումները և ելքագրումները  յուրաքանչյուր մուտքի և ելքի օրդերի հիման վրա առանձին ըստ կանխիկ դրամի մուտքի և ելքի հաջորդականության, դարանի համապատասխան էլեկտրոնային գրքում կատարում է գրանցումները` պարտադիր լրացնելով մուտքի և ելքի օրդերի համարը, ամսաթիվը և գումարը: Էլեկտրոնային դրամարկղային գրքում գրանցումները կատարվում են յուրաքանչյուր մուտքի կամ ելքի օրդերի հիման վրա՝ ոչ ուշ, քան սույն կարգի 19.10-րդ կետում նշված էլեկտրոնային դրամարկղային գրքում կանխիկ դրամի մուտքագրումների և ելքագրումների գրանցումների ամփոփման օրը ներառյալ: Էլեկտրոնային դրամարկղային գրքում մուտքի և ելքի օրդերների վերաբերյալ տվյալները գրանցվում են գործողության կատարման և հաստատման ամսաթվով: Տեղեկագրով կանխիկ դրամ վճարելիս` էլեկտրոնային դրամարկղային գրքում գրանցումը կատարվում է սույն կարգի 6-րդ կետում նշված ժամկետում դրամարկղային ելքի օրդերի կազմման օրը: 
19.10. Էլեկտրոնային դրամարկղային գրքում կանխիկ դրամի մուտքագրումների և ելքագրումների գրանցումները վերջնական ամփոփվում են յուրաքանչյուր ամիսը մեկ անգամ` ամսվա վերջին օրվա դրությամբ, տվյալ ամսվան հաջորդող մեկ աշխատանքային օրվա ընթացքում, բայց ոչ ուշ մինչև տվյալ աշխատանքային օրվա ընթացքում էլեկտրոնային դրամարկղային գրքում կանխիկ դրամի մուտքագրման կամ ելքագրման վերաբերյալ գրանցում կատարելը: Էլեկտրոնային դրամարկղային գրքի գրանցումներն ամփոփելիս լրացվում են դրամարկղում կանխիկ դրամի մնացորդը տվյալ ամսվա սկզբի (սկզբնական մնացորդ) և տվյալ ամսվա վերջի (վերջնական մնացորդ) դրությամբ, ինչպես նաև տվյալ ամսվա վերջին օրվա դրությամբ բոլոր մուտքագրված և ելքագրված գումարների հանրագումարները: Էլեկտրոնային եղանակով դրամարկղային գրքում առաջին անգամ գրանցումներ կատարելու (այդ թվում` էլեկտրոնային դրամարկղային գրքի վերագրանցումից հետո) դրամարկղային գրքի գրանցման (վերագրանցման) օրվա  դրությամբ սկզբնական մնացորդը լրացվում է պատասխանատու անձի (օգտվողի) կողմից, որը համարվում է գրանցման (վերագրանցման) օրը ներառող ամսվա սկզբնական մնացորդ: Էլեկտրոնային եղանակով դրամարկղային գրքի վարման դադարեցման դեպքում էլեկտրոնային դրամարկղային գրքում կանխիկ դրամի մուտքագրումների և ելքագրումների գրանցումները վերջնական ամփոփվում են մինչև էլեկտրոնային եղանակով դրամակրղային գրքի վարման դադարեցման օրը` այդ օրվան նախորդող վերջին օրը համարելով դրամակրղային գրքի վարման դադարեցման օրը ներառող ամսվա վերջին օր: 

19.11. Էլեկտրոնային դրամարկղային գրքում սխալ գրանցման հայտնաբերման դեպքում` էլեկտրոնային դրամարկղային գրքի վարման համար պատասխանատու անձը (օգտվողը) սխալ գրառում պարունակող տողի համար ծրագրի միջոցով ընտրում է խմբագրումը: Սխալ գրառում պարունակող տողի խմբագրման դեպքում ծրագիրն ինքնաշխատ ձևավորում է էլեկտրոնային դրամարկղային  գրքում` գրանցումների նոր տող, որտեղ կատարվում է ճիշտ գրանցումը: Էլեկտրոնային դրամարկղային գրքի վարման համար պատասխանատու անձի (օգտվողի) կողմից կատարվում է գրանցման հաստատում: Ծրագիրը պահանջում է ստուգել և վերահաստատել գրանցումը, որից հետո այն ուղարկում է համակարգ: Ծրագիրը սխալ գրանցում պարունակող տողերն էլեկտրոնային դրամարկղային գրքից չի հեռացնում (համարվում են խմբագրված):»: 

5) որոշմամբ հաստատված հավելվածի 22-րդ կետը լրացնել «գ» և «դ» ենթակետերով հետևյալ բովանդակությամբ`  
«գ) կազմակերպությունների և անհատ ձեռնարկատերերի կողմից էլեկտրոնային դրամարկղային գրքի վարման կանոնների խախտում է համարվում տվյալ ամսվա ընթացքում դրամարկղ մուտքագրված և (կամ) դրամարկղից ելքագրված գումարների համար կազմված դրամարկղային մուտքի և (կամ) ելքի օրդերների համարն ու գումարը տվյալ ամսվան հաջորդող որևէ ամսվա ընթացքում էլեկտրոնային դրամարկղային գրքում գրանցելը,

դ) կազմակերպությունների և անհատ ձեռնարկատերերի կողմից էլեկտրոնային դրամարկղային գործառնությունները դրամարկղային գրքում չգրանցել է համարվում դրամարկղ մուտքագրված կամ դրամարկղից ելքագրված գումարների համար կազմված դրամարկղային մուտքի և ելքի օրդերների համարն ու գումարը էլեկտրոնային դրամարկղային գրքում չգրանցելը կամ էլեկտրոնային գրքեր գրանցած (վերագրանցած) լինելու դեպքում դրամարկղային մուտքի և (կամ) ելքի օրդերի համարն ու գումարը թղթային դրամարկղային գրքում գրանցելը:»:

6) որոշմամբ հաստատված հավելվածը լրացնել նոր N5.1 ձևով` հետևյալ բովանդակությամբ`

«Ձև  N5.1

Էլեկտրոնային դրամարկղային գրքի էջ

_______________

(ամիսը)
արժույթը _________

Սկզբնական մնացորդը _________________
	Գործողության կատարման ամսաթիվ
	Դրամարկղային մուտքի և ելքի օրդերների
	Վճարողի (մուտքի դեպքում) կամ ստացողի (ելքի դեպքում) անունը, ազգանունը և (կամ) վճարման բնույթը
	Մուտքը
	Ելքը
	Թղթակցող հաշիվը
	Կարգավիճակ

	
	համարը
	ամսաթիվը
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	
	
	
	
	

	
	
	
	Ընդամենը
	
	
	
	


Վերջնական մնացորդը_________________ »:
2. Սույն որոշումն ուժի մեջ է մտնում 2017 թվականի հունիսի 1-ից:
Հիմնավորում

«Հայաստանի Հանրա​պե​տու​թյան կառավարության 2003 թվականի հոկտեմ​բերի 8-ի N 1408-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրա​պե​տու​թյան կառավարության 2003 թվականի հոկտեմ​բերի 8-ի N1408-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի մշակումը պայմանավորված է «Դրամարկղային գործառնությունների մասին» Հայաստանի Հանրապետության օրենքում լրացում կատարելու մասին» 22.04.2016թ. ՀՕ-46-Ն օրենքի ընդունմամբ, որով հնարավորություն է տրվում դրամարկղային գիրքը վարել նաև էլեկտրոնային եղանակով:

2. Առաջարկվող կարգավորման բնույթը

Նախագծով առաջարկվում է կանոնակարգել կանխիկ դրամի մուտքագրումների և ելքագրումների էլեկտրոնային եղանակով գրանցման հարցերի հետ կապված հարաբերությունները, ինչպես նաև սահմանել էլեկտրոնային դրամարկղային գրքի ձևը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ԿԱ պետական եկամուտների կողմից:

4. Ակնկալվող արդյունքը

Դրամարկղային գրքի էլեկտրոնային եղանակով վարման ապահովումն է:

ՏԵՂԵԿԱՆՔ

«Հայաստանի Հանրա​պե​տու​թյան կառավարության 2003 թվականի հոկտեմ​բերի 8-ի N1408-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրա​պե​տու​թյան կառավարության 2003 թվականի հոկտեմ​բերի 8-ի N1408-Ն որոշման մեջ լրացումներ և փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
«Հայաստանի Հանրա​պե​տու​թյան կառավարության 2003 թվականի հոկտեմ​բերի 8-ի N1408-Ն որոշման մեջ լրացումներ և փոփոխություն կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին

«Հայաստանի Հանրա​պե​տու​թյան կառավարության 2003 թվականի հոկտեմ​բերի 8-ի N1408-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 8-Ի N 1408-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1.
	ՀՀ ֆինանսների նախարարություն
05.10.2016թ. 

N01/2-4/23087-16
	1. Վերոնշյալ նախագծով առաջարկվում է սահմանել, որ դրամարկղային գրքերի էլեկ​տրո​նային վարումը պետք է իրականացվի հարկային մարմնի էլեկտրոնային դրա​մարկղա​յին գրքերի համակարգում` մուտքի և ելքի օրդերների հիման վրա: Ընդ որում, առաջարկվում է սահմանել, որ մուտքի և ելքի օրդերները պետք է լրացվեն թղթային տարբերակով, որից հետո էլեկտրոնային դրամարկղային գրքի վարման համար պատասխանատու անձը (օգտվողը) կանխիկ դրամի բոլոր մուտքագրումները և ելքագրումները յուրաքանչյուր մուտքի և ելքի օրդերի հիման վրա էլեկտրոնային գրքում պետք է կատարի համապատասխան գրան​ցումներ: Ստացվում է, որ նախագծով առա​ջարկվում է էլեկտրոնային դարձնել միայն դրամարկղային գիրքը, իսկ դրա վարման համար անհրա​ժեշտ գործողությունների հիմնա​կան մասը (մուտքի և ելքի օրդերների լրացումը) շարունակվելու է իրա​կանացվել թղթային եղանակով:

Հաշվի առնելով վերոգրյալը, ինչպես նաև այն, որ դրամարկղային գրքերը էլեկտրո​նա​յին եղանակով վարելու հնարավորություն ստեղծելու նպատակը եղել է նաև հարկ վճարող​ների կանխիկ դրամով գործառնությունների նկատմամբ իրականացվող հսկողական գործի​քա​կազմի կատարելագործումը՝ կարծում ենք, որ առավել նպատակահարմար կլինի էլեկ​տրո​նային դարձնել ոչ միայն դրամարկղային գիրքը, այլ նաև դրա վարման համար անհրա​ժեշտ մուտքի և ելքի օրդերների դուրսգրման գործընթացը: Հարկ ենք համարում նկատել նաև, որ նախագծով առաջարկվող մոդելը հարկ վճարողների կողմից դրամարկղային գրքերի վարման վրա ծախսվող ժամանակի էական կրճատման չի հանգեցնի, քանի որ գործնականում ստացվելու է, որ կանխիկ դրամի շարժը գրանցելու համար տնտեսավարող սուբյեկտները շարունակելու են իրականացնել նույն գործողությունները, այն տարբե​րու​թյամբ միայն, որ մուտքի և ելքի օրդերների հիման վրա գրանցումները կատարվելու են ոչ թե թղթային կրիչներով դրամարկղային գրքում, այլ էլեկտրոնային հարթակում գործող դրամարկղային գրքում:
	Չի ընդունվել
	Վերոնշյալ նախագծի մշակումը պայմանավորված է «Դրամարկղային գործառնությունների մասին» Հայաստանի Հանրապետության օրենքում լրացում կատարելու մասին» 22.04.2016թ. ՀՕ-46-Ն օրենքի ընդունմամբ, որով հնարավորություն է տրվում դրամարկղային գիրքը վարել նաև էլեկտրոնային եղանակով: Նախագիծը մշակվել է օրենքի պահանջն ապահովելու նպատակով (նախագծով հնարավորություն է ընձեռվում դրամարկղային գիրքը վարել նաև էլեկտրոնային եղանակով:) Ինչ վերաբերում է դրամարկղի մուտքի և ելքի օրդերների էլեկտրոնային վարմանը, ապա անհրաժեշտ եմ համարում նշել, որ`

1. վերջինիս իրավական առումով ապահովման համար պետք է համապատասխան փոփոխություններ կատարվեն օրենքում, 

2. մուտքի և ելքի օրդերները, քանի որ նախատեսված են կանխիկ դրամի մուտքագրումը և ելքագրումը փաստաթղթավորելու համար, և այդ գործառնության մասով պետք է հիմնավորվի նաև դրամը ստացողի կամ դրամը տրամադրող անձի կողմից հաստատման փաստը, ապա կարծում եմ, որ այն  էլեկտրոնային եղանակով պարտադիր լրացնելու պահանջը տեղին չէ (այն ի վերջո պետք է ձևավորվի թղթային կրիչով),

3. օրենքի ընդունումը պայմանավորված է եղել ՀՀ կառավարության որոշմամբ հաստատված՝ Հայաստանի գործարար միջավայրի բարելավման միջոցառումների ծրագրով նախատեսված միջոցառման կիրարկումն ապահովելու անհրաժեշտությամբ` այն է  դրամարկղային գրքերի վարման ժամկետների կրճատում: Միաժամանակ, կարծում եմ, որ «Դրամարկղային գործառնությունների մասին» ՀՀ օրենքով արդեն իսկ բավարար մեխանիզմներ սահմանված են կանխիկ դրամով գործառնությունների նկատմամբ իրականացվող հսկողական գործի​քա​կազմի առումով:

Լրացուցիչ հայտնում եմ, որ փաստաթղթերի ձևերի էլեկտրոնային եղանակով լրացման  հնարավորության տրման պարագայում, ինչպիսին կատարվել է հարկային հաշիվների և հաշվարկային փաստաթղթերի մասով, օրենսդրությամբ հանվում են էլեկտրոնային եղանակով դուրս գրմանը զուգահեռ որևէ գրանցամատյան կամ գրքեր վարելու պահանջը: 

4. Հարկային օրենսդրության կիրառման տեսանկյունից ներկա փուլում կարևորվում է իրականացվող գործարքների էլեկտրոնային եղանակով փաստաթղթավորման պահանջը, ու տվյալ դեպքում դրան զուգահեռ էլեկտրոնային եղանակով պարտադրել նաև այդ գործարքների մասով կատարվող վճարումների փաստաթղթավորումը կարծում եմ նպատակահարմար չէ: 

5. Գրչով` պատճենահան թղթի օգտագործմամբ դրամարկղային գիրքը լրացնելու պահանջի փոխարեն էլեկտրոնային եղանակով գիրք վարելն արդեն իսկ զգալիորեն կրճատում է  դրամարկղային գրքի  վարման համար ծախսվող ժամանակը:
6. Բացի այդ, անհրաժեշտ է նկատի ունենալ, որ մուտքի և ելքի օրդերների  էլեկտրոնային եղանակով վարելու հնարավորության ստեղծումը, բացի օրենսդրական փոփոխությունից, ենթադրում է նաև տեխնիկական և ֆինանսական միջոցների ներգրավում:

	
	
	2. Նախագծի 19.17-րդ կետի համաձայն, էլեկտրոնային դրամարկղային գիրք հաշ​վա​ռելու համար կազմակերպությունը կամ անհատ ձեռնարկատերը էլեկտրոնային դրա​մար​կղա​​յին գրքերի գրանցման էլեկտրոնային հայտում լրացնում են նաև կազմակեր​պու​թյան կամ անհատ ձեռնարկատիրոջ գործու​նեու​թյան իրականացման այն վայրի հասցեն, որտեղ իրականացվում է կանխիկ դրամի մուտ​քագ​րումը դրամարկղ և կանխիկ գումարի ելքագ​րումը դրամարկղից:
Վերոգրյալի կապակցությամբ կարծում ենք, որ էլեկտրոնային դրա​մարկղային գրքերի գրանցելու համար կազմակեր​պու​թյան կամ անհատ ձեռնարկատիրոջ` դրամարկղ կանխիկ դրամի մուտ​քագ​րում և դրամարկղից կանխիկ դրամի ելքագրում իրականացնելու վայրի հաս​ցեն որպես նախապայման համարելու անհրաժեշտությունը լրացուցիչ քննարկման կարիք ունի՝ հաշվի առնելով այն հանգամանքը, որ խոսքը գնում է էլեկտրոնային դրա​մարկղային գրքի գրանցման մասին:
	Ընդունվել է 
	Նախագծում կատարվել են համապատասխան փոփոխություններ:

	2.

	ՀՀ տնտեսական զարգացման և ներդրումների նախարարություն
04.10.2016թ. 

N01/10.3/8136-16

	1. Նախագծի 1-ին կետով լրացվող 19.13.-րդ կետով նախատեսվում է էլեկտրոնային դրամարկղային գրքում գրանցվող տվյալների պահպանություն նաև թղթային տարբերակով, ինչն անիմաստ է դարձնում դրամարկղային գիրքն էլեկտրոնային եղանակով վարելը: Դրամարկղային գրքի վարման համար պահանջվող տվյալները պահպանվում են էլեկտրոնային բազայում և հասանելի են թե տնտեսավարողին, թե հարկային մարմնին:

Հարկ է նշել նաև, որ դրամարկղային գիրքն էլեկտրոնային եղանակով վարելու հնարավորության իրավական հիմքերի ստեղծումը նախատեսվել է Հայաստանի գործարար միջավայրի բարելավման 2014թ. միջոցառումների ծրագրի 1.9-րդ կետով, որի նպատակը հարկային համապատասխանության ժամկետների կրճատումն է` միաժամանակ նպաստելով «Հարկերի վճարում» ցուցիչով ՀՀ դիրքի բարելավմանը: 

Հաշվի առնելով վերոգրյալը` տնտեսավարողների համար իրական փոփոխություն ապահովելու, ինչպես նաև վերոնշյալ զեկույցում ՀՀ դիրքի բարելավման ուղղությամբ քայլ կատարելու նպատակով անհրաժեշտ ենք համարում էլեկտրոնային դրամարկղային գրքի վարումն իրականացնել միայն էլեկտրոնային եղանակով և թղթային կրկնորդումները բացառելու նպատակով հանել Նախագծի 19.13.-րդ կետը:
	Ընդունվել է 
	Նախագծում կատարվել են համապատասխան փոփոխություններ:

	
	
	2. Միաժամանակ, առաջարկում ենք հետևյալը.

· Նախագծում օգտագործել «online» բառի հայերեն տարբերակը` «առցանց» (հիմք` «Իրավական ակտերի մասին» ՀՀ օրենքի (այսուհետ` Օրենք) 36-րդ հոդվածի 2-րդ մաս), 

· Նախագծի 19.3-րդ կետից հանել «(գրքերում)», իսկ 19.5-րդ կետում` «(համակարգիչներում)» բառերը, քանի որ Օրենքի 45-րդ հոդվածի 9-րդ մասի համաձայն, եթե իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա,

· Նախագծի 19.5-րդ կետից հանել «կազմակերպաիրավական ձևը» բառերը, քանի որ ՀՀ քաղաքացիական օրենսգրքի 58-րդ հոդվածի համաձայն իրավաբանական անձն ունի իր անվանումը, որը ցուցում է պարունակում նրա կազմակերպական-իրավական ձևի մասին,

· Նախագծի համարակալումը համապատասխանեցնել Օրենքի 41-րդ հոդվածի պահանջներին: 
	Ընդունվել է 
	 Կատարվել են համապատասխան փոփոխություններ:

	3.
	ՀՀ արդարադատության նախարարություն

27.10.2016թ. 

N01/14/13749-16
	1. Որոշման նախագծի (այսուհետ` նախագիծ) 1-ին կետի 3-րդ ենթակետով լրացվող 19.5-րդ կետում «կազմակերպության կամ անհատ ձեռնարկատիրոջ գտնվելու վայրի հասցեները» բառերն անհրաժեշտ է փոխարինել «կազմակերպության գտնվելու վայրը կամ անհատ ձեռնարկատիրոջ բնակության վայրը» բառերով` նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի դրույթները: Նույնաբովանդակ դրույթներ է անհրաժեշտ նախատեսել նաև 19.7-րդ կետի 2-րդ ենթակետում, մասնավորապես` «գտնվելու վայրի հասցեն,» բառերից հետո անհրաժեշտ է լրացնել «անհատ ձեռնարկատիրոջ դեպքում` բնակության վայրը» բառերը:


	Ընդունվել է 
	Կատարվել են համապատասխան փոփոխություններ:

	
	
	2. Նախագծով նախատեսված «Ձև N 5.1»-ում անհրաժեշտ է տարանջատել կազմակերպություններին և անհատ ձեռնարկատերերին վերաբերող դրույթները, մասնավորապես` աղյուսակի 2-րդ սյունակում «անունը, ազգանունը» բառերից առաջ անհրաժեշտ է լրացնել «անվանումը կամ» բառերը: Նույն դիտողությունը վերաբերում է նաև ստորագրության տողին: Հիշյալ առաջարկությունը բխում է «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի դրույթներից: 
	Ընդունվել է
	Նախագծի «Ձև N 5.1»-ում (ինչպես նաև գործող թղթային վարվող դրամարկղային գրքում) առաջարկվում է լրացնել վճարողի (մուտքի դեպքում) կամ ստացողի (ելքի դեպքում) անունը, ազգանունը: Նշված դեպքում լրացվում է մուտքի և ելքի օրդերներում, համապատասխանաբար, նշված կոնկրետ կանխիկ դրամ վճարող կամ ստացող անձի անուն, ազգանունը:


	4.
	ՀՀ կենտրոնական բանկ

20.10.2016թ. 

N15.1-07/000759-16
	Առաջարկություններ չկան:


